
Кыргыз Республикасынын Жаратылыш ресурстары, экология жана техникалык көзөмөл министрлигинин «Чыгарууларда камтылган булгоочу заттардын атмосфералык абадагы концентрациясын эсептөө ыкманы» бекитүү жөнүндө буйругуна негиздеме-маалымкат

1. Максаты жана милдеттери.
Кыргыз Республикасынын Жаратылыш ресурстары, экология жана техникалык көзөмөл министрлигинин «Чыгарууларда камтылган булгоочу заттардын атмосфералык абадагы концентрациясын эсептөө ыкмасын» бекитүү жөнүндө буйругунун долбоору төмөнкү максатта иштелип чыкты:
· Булгоочу заттардын көлөмүнө натыйжалуу баа берүүнү камсыз кылуу.
· Ишканалардын ишмердүүлүгүнөн чыккан чыгаруулардын көлөмүн жана курамын баалоо үчүн инструментарий менен камсыз кылуу.
· Экологиялык туруктуулукту жана биоартүрдүүлүктү колдоо үчүн жаратылыш ресурстарына, анын ичинде абага, сууга жана топуракка булгоочу заттардын чыгышынын терс таасирин болтурбоого багытталган чараларды иштеп чыгуу жана киргизүү.
· Айлана-чөйрөгө тийгизген таасирин азайтууга багытталган технологияларды жана тажрыйбаларды ишке ашырууга жана колдонууга көмөктөшүү.
· Атмосфералык абанын сапатын көзөмөлдөө жана контролдоо үчүн колдонула турган маалыматтарды алуу.
· Нормалардын жана стандарттардын сакталышын камсыз кылуу.
Ыкманы колдонуунун жалпы натыйжасы адамдардын жашоосу жана иши үчүн туруктуу жана коопсуз чөйрөнү түзүү, ошондой эле коомдун туруктуу өнүгүүсүнө көмөктөшүү болуп саналат.
2. Баяндоо бөлүгү.
Ыкманы ишке киргизүүнүн себептери атмосфералык абага булгоочу заттардын чыгарылышын эсептөө боюнча улуттук Ыкманын жоктугуна байланыштуу. Улуттук Ыкманын жоктугунан ССРС (Советтик Социалисттик Республикалар Союзу) учурундагы ыкмалар, ошондой эле Россия Федерациясынын ыкмалары колдонулат. Эсептөөлөр ар кандай ыкмалар боюнча жүргүзүлгөндүгүнүн себеби боюнча эсептөөлөрдүн жыйынтыктары ар башка болот, бул атмосфералык абага булгоочу заттардын чыгышынын санын жана алардын курчап турган чөйрөгө жана адамдын ден соолугуна тийгизген таасиринин деңгээлин так жана комплекстүү баалоого мүмкүндүк бербейт.
Атмосфералык абанын булганышынын маселеси, кышкы жылытуу мезгилинде татаал социалдык-экологиялык кырдаалга алып келет жана жарандардын пикири боюнча, бул жагдай турукташтырууну гана эмес, радикалдуу жакшыртууну да талап кылат, бул атмосфералык абага булгоочу заттардын чыгарылышын эсептөөнүн жана контролдоонун актуалдуу методдорун жана ыкмаларын киргизүү менен мүмкүн болот.
Буга чейин Кыргыз Республикасынын Жаратылыш ресурстары, экология жана техникалык көзөмөл министрлиги тарабынан ушул ыкманы бекитүү үчүн Министрлер Кабинетинин токтомунун долбоору макулдашууга жөнөтүлгөн, ага Кыргыз Республикасынын Юстиция министрлигинен жана Кыргыз Республикасынын Финансы министрлигинен ыкманы ички акт менен бекитүү сунуштары менен корутундулар алынган.
Кыргыз Республикасынын Жаратылыш ресурстары, экология жана техникалык көзөмөлдөө министрлиги жөнүндө Жобонун 4-бөлүмүнүн 11-пунктуна ылайык ыкманы ички акты менен бекитүү сунушталат.
3. Социалдык, экономикалык, укутук, укук коргоочулук, гендердик, экологиялык, коррупциялык, кесепеттердин мүмкүн болуучу болжолдору.  
Кабыл алынуучу буйрук долбоорунун колдонулушунун мүмкүн болуучу терс социалдык, экономикалык, укуктук, укук коргоочулук, гендердик, экологиялык, коррупциялык кесепеттери жок.
4. Долбоордун мыйзамдарга ылайыктуулугун талдоо.
Улуттук мыйзамдардын нормаларына жүргүзүлгөн талдоонун жыйынтыгы боюнча буйруктун долбоорунун нормалары ченемдик укуктук актыларга карама-каршы келбей тургандыгын белгилей кетүү керек.
5. Каржылоо зарылдыгы жөнүндө маалымат.
Буйруктун долбоорун кабыл алуу жана аткаруу бюджеттин кошумча чыгымдарын талап кылбайт. Окутуу кызматкерлердин функционалдык милдеттеринин алкагында жүргүзүлөт.
6. Жөнгө салуу таасирди талдоо жөнүндө маалымат.
Долбоор ишкердик ишти жөнгө салууга багытталбагындыктан, жөнгө салуучу таасирди талдоого жатпайт.

